2 NOVEMBRE

Pensieri in visita al Cimitero

El di di Mort som anda per Cimiteri :

O Signor : ma chi gh’é dent el mond interi !
Quanti saran a parti dal prim che te crea

Om e don de tuta 'umanita ?

E quanti sarem quand ch’el mond l'avra fini

De fai so gir e sarem tuti davantia Ti ?

E ‘n doa te la meterét tuta ‘sta gent

Che gia de chi stem stret sui noster Continent ?

Insci me som ferma, sora penser, a domandam :

Com’el fa a cognossom tucc per nom com’i noster mam ?
Ma Lu che I'e bon de cunta i stell che stan in cieli

El sa persin el numer di nost cavei, dis el Vangeli !

L’é propi un bel misteri, impossibil imaginal

Fuss no vegnu el bon Gesu a rivelal :

Che Quel ch’era proibi persin nomina

Lu ‘I m’ha insegna a ciamal come fiolit el nost Papa.
Lassemigh fa de Lu, donca, ch’el savara

Come fam sta dent tucc e ben in la sua ca.

Intanta me guardi intorna, chi al cimiteri :

Quanti, Signor, bon e gram, ma per tuti speri

In la Tua misericordia che I'e infinita

Ti che per num baloss te da la vita.

Fa che podom brasciass ammo coi noster gent,

Se no come faressom a vess content ?

Alora si, come tanti fiolit : che bacan ! Che alegria !
E cantarem tucc insema : questa I'é propi casa mia !

